
2. Ársreikningar Skútustaðahrepps 2002. Síðari umræða.

3. Ósk Baðfélags Mývatnssveitar um framkvæmdaleyfi til gerðar baðlóns við Jarðbaðshóla.

4. Beiðni um tengingu baðlónssvæðisins í Jarðbaðshólum við veitukerfi Skútustaðahrepps.

Mættir:  Guðrún María Valgeirsdóttir, Jón Óskar Ferdinandsson, Kristján Stefánsson, Birkir Fanndal Haraldsson, Böðvar Pétusson.

1. Fundarsetning.

Oddviti setti fund.

2. Ársreikningar Skútustaðahrepps 2002. Síðari umræða.

Kjörnir skoðunarmenn ársreikninga hafa fjallað um reikninginn og ritað sveitarstjórn eftirfarandi bréf:







Mývatnssveit, 7. júlí 2003

Efni:  Athugasemdir kjörinna skoðunarmanna vegna ársreikninga 2002.

Enn á ný gerum við undirrituð athugasemdir við óinnheimtar kröfur vegna sölu á heitu vatni á liðnum árum.  Óviðunandi er að ársreikningar séu gerðir upp ár eftir ár án þess að niðurstaða liggi fyrir í þessu máli. 

Það er ekki ásættanlegt fyrir íbúa sveitarfélagsins að slíkar upphæðir standi út af við frágang ársreikninga ár eftir ár.

Að öðru leyti leggjum við kjörnir skoðunarmenn ársreikninga Skútustaðahrepps til að ársreikningar verði samþykktir.

Gísli Árnason



Ellert Rúnar Finnbogason

Samkvæmt samanteknum rekstrarreikningi sveitarfélagsins var rekstrarniðurstaða ársins neikvæð um 7,8 millj. kr., en ekki er unnt að bera saman rekstrarniðurstöðu ársins við rekstrarniðurstöðu fyrra árs vegna breyttra reikningsskilaaðferða.  Rekstrartekjur sveitarfélagsins á árinu námu 185,7 millj. kr.  Rekstrargjöld án afskrifta námu 180,3 millj. kr., en afskriftir námu 13,4 millj. kr.  Rekstrarniðurstaða án fjármagnsliða var neikvæð um 8,0 millj. kr., en rekstarniðurstaða samvæmt samanteknum ársreikningi sveitarfélagsins var neikvæð um 7,8 millj. kr.  

Samkvæmt efnahagsreikningi eru eignir sveitarfélagsins bókfærðar á 387,2 millj. kr., þar af eru veltufjármunir 47,9 millj. kr. Skuldir sveitarfélagsins nema samkvæmt efnahagsreikningi 64,8 millj. kr., þar af eru skammtímaskuldir 18,0 millj. kr.  Veltufjárhlutfallið er 2,66 í árslok, en var 3,67 árið áður.  Bókfært eigið fé er jákvætt um 322,4 millj. kr. í árslok.

Samkvæmt yfirliti um sjóðstreymi nam veltufé frá rekstri 12,1 millj. kr. og handbært fé frá rekstri 14,9 millj. kr.  Fjárfestingarhreyfingar námu samtals 21,2 millj. kr. sem er aðallega fjárfesting í eignarhlutum í öðrum félögum að fjárhæð 13,0 millj. kr.  Fjármögnunarhreyfingar námu 3,8 millj. kr.  Afborgun langtímalána nam 3,5 millj. kr. á árinu.  Lækkun á handbæru fé nam á árinu 10,1 millj. kr. og nam handbært fé sveitarfélagsins í árslok 3,8 millj. kr.

Laun og launatengd gjöld sveitarfélagsins í hlutfalli við rekstrartekjur þess voru 56,3% en 55,0% án breytinga á lífeyrisskuldbindingum.  Annar rekstrarkostnaður var 40,8% af rekstrartekjum.  Skatttekjur sveitarfélagsins voru 310 þús. kr. á hvern íbúa en tekjur samtals 410 þús. kr. á hvern íbúa.  Árið 2001 voru skatttekjurnar 288 þús. kr. á hvern íbúa.

Böðvar Pétursson og Birkir Fanndal lögðu fram eftirfarandi bókun:

Samkvæmt ársreikningi Skútustaðahrepps 2002 eru rekstrargjöld 106,2% af tekjum ársins.  Samanburður á milli ára er ekki þægilegur vegna breyttra aðferða við reikningsskil, en þessi niðurstaða –6,2% getur ekki talist ásættanleg.  Við hljótum einnig að taka undir ábendingar endurskoðanda og kjörinna skoðunarmanna vegna hitaveitumála og brýnum meirihlutann til að taka á því máli með okkur.

Oddviti gat þess vegna bókunar Böðvars og Birkis að eins og fram hefði komið á síðasta fundi sveitarstjórnar væri niðurstaðna lögfræðiathugunar að vænta frá lögfræðistofunni Logos á haustdögum.

Nokkrar umræður urðu um reikninginn sem síðan var samþykktur samhljóða með fimm atkvæðum

3. Ósk Baðfélags Mývatnssveitar um framkvæmdaleyfi til gerðar baðlóns við Jarðbaðshóla.

Sveitarstjórn framsendir erindið til byggingafulltrúa og bygginganefndar.

4. Beiðni um tengingu baðlónssvæðisins í Jarðbaðshólum við veitukerfi Skútustaðahrepps.

Sveitarstjórn Skútustaðahrepps er reiðubúin að tengja baðlónssvæðið við vatnsveitukerfi Skútustaðahrepps og telur skynsamlegast að lögnin verði lögð samhliða lögninni sem flytja mun heita vatnið í baðlónið en sveitarstjórn hefur borist teikning af fyrirhugaðri lagnaleið gerðri af VGK.  Teikning af lagnaleiðinni hefur verið send Landeigendafélagi Reykjahlíðar til umsagnar, en svar hefur ekki borist frá Landeigendafélaginu.

Nauðsynlegt er að fá nákvæmar upplýsingar um áætlaða vatnsþörf svo ákvarða megi um sverleika lagnarinnar sem og um hvort nægjanlegt vatnsmagn sé fyrirliggjandi að óbreyttu.

Samkvæmt reglugerð fyrir Vatnsveitu Skútustaðahrepps ber hverjum húseiganda að greiða allan kostnað við lagningu heimæðar í hús sitt frá aðalæð og annast viðhald hennar.  Þá eru í reglugerðinni ákvæði sem heimila að krefja um að vatnsskattur sé greiddur eftir mæli og er þá átt við að um óeðlilega mikla vatnsnotkun geti verið að ræða.  Að öðru leyti fer gjaldskrá tengigjalda Vatsveitunnar hér á eftir:

Vatnsveita.

Íbúðarhús  miðast við ¾ “ lögn. Tengigjöld atvinnuhúsnæðis skulu vera í samræmi við flutningsgetu heimæðar. Gjöldin eru miðuð við byggingavísitölu eins og hún er hverju sinni:

Gjöldin í mars 2003 eru (vísit. 288,5):

¾”  lögn

 35.352-

1”   lögn

 47.018-

2”   lögn

176.762-

Í bréfi Baðfélagsins kemur enn fremur fram að ekki er óskað eftir tengingu við hitaveitu í fyrstu.  Nauðsynlegt þykir að fá um það upplýsingar hvort hugmyndir séu uppi um tenginga við hitaveitu í náinni framtíð þannig að um tvíverknað verði ekki að ræða.







Fleira ekki gert.







Fundi slitið.

